
Bhí ríméad orm gur ceapadh mé mar Aire 
Stáit a bhfuil freagracht air maidir le hOifig 
na nOibreacha Poiblí, i dtosach i Meitheamh 
2020 agus ansin gur athcheapadh mé i mí na 
Nollag 2022. Le hathnuachan mo cheapacháin, 
atá ina dhíol sásaimh dom, tugadh an deis 
dom chun leanúint de bheith ag stiúradh 

na heagraíochta chun sainordú an-dúshlánach ón Rialtas a 
sheachadadh. Is príomhsholáthróir seirbhíse le haghaidh an Rialtais 
í Oifig na nOibreacha Poiblí (OPW): bainistítear punann eastáit 
an Rialtais; déantar cothabháil ar oidhreacht thógtha na hÉireann 
agus cuirtear i láthair í; agus bainistítear riosca tuilte na hÉireann. 
Is éard atá i gceist leis sin ná tionscadail bhonneagair chaipitiúla a 
sheachadadh, lena n-áirítear iad siúd arna maoiniú ag Ranna cliaint 
agus ag gníomhaireachtaí don Rialtas. Tá lúcháir orm go háirithe go 
bhfuil an OPW ag leanúint de bheith ag forbairt ról comhairleach 
na heagraíochta chun cuidiú le ranna agus gníomhaireachtaí 
eile chun a gcláir chaipitiúla faoin bPlean Forbartha Náisiúnta a 
sheachadadh.

Léirítear fairsinge róil agus saineolais OPW i gClár an Rialtais, 
Ár dTodhchaí Chomhroinnte. Cumhdaítear leis an gclár sin an-
chuid gealltanas nach féidir a chur chun feidhme go rathúil ach 
amháin trí OPW ag leanúint de bheith ag oibriú i ndlúthchomhar 
lenár n-eagraíochtaí cliaint agus lenár gcustaiméirí. Chun na 
gealltanais sin a bhaint amach sna trí bliana amach romhainn tá sé 
ríthábhachtach go gcuirtear na cuspóirí a leagtar amach sa Ráiteas 
Straitéise seo i gcrích. 

Ó bhunú OPW in 1831, tá glúnta tar éis taitneamh agus tairbhe 
a bhaint as obair speisialaithe OPW lena n-áirítear obair maidir 
le foirgnimh stáit, suíomhanna oidhreachta, bearta cosanta tuilte 
agus ag ár bpáirceanna agus ár ngairdíní. Le linn an ama sin, bhí 
an gealltanas chun freagracht a ghlacadh ar ár dtimpeallacht 
nádúrtha mar bhuntaca ar bhainistíocht ár dtionscadal caipitiúil 

1 Réamhrá leis  
an Aire Stáit,  
Patrick O’Donovan

éagsúil. Braithfidh rath na heagraíochta amach anseo ar chomhréir 
a chothú go leanúnach idir ár dtimpeallachtaí tógtha agus 
nádúrtha, lena n-áirítear an tslí a dtugtar aghaidh ar dhúshláin 
nua amhail an t-athrú aeráide. Tá sé tráthúil agus oiriúnach go 
leagtar an méid sin amach mar tháscaire ratha OPW amach 
anseo agus go sanntar sin mar fhís nua OPW: Ár dTimpeallachtaí 
Tógtha agus Nádúrtha i gComhréir Lena Chéile. Tá an-áthas orm a 
rá go leanfaidh an Straitéis seo de bheith bunaithe ar cheithre 
phríomhthéama, agus dhá cheann acu, Gníomhú ar son na 
hAeráide agus Inbhuanaitheacht, go hiomlán ailínithe le sprioc an 
Rialtais chun lorg carbóin an Stáit a laghdú go radacach. Sa téama 
Ár gCliaint léirítear gealltanas OPW chun seirbhís do chustaiméirí 
den scoth atá dírithe ar an eispéireas cuairteora ag ár suíomhanna 
a fheabhsú, agus chun ár gcaidrimh le ranna cliaint agus 
gníomhaireachtaí tábhachtacha a neartú. Áirítear leis an téama sin, 
mar aon leis an ngealltanas chun cumas na heagraíochta a neartú 
faoin téama Daoine agus Próisis athchóiriú OPW a threorú chun 
struchtúir eagraíochta agus chun cuntasaíocht a neartú ionas gur 
féidir linn leanúint de luach ar airgead a sholáthar inár gcuid oibre 
thar ceann an Stáit.

In ainneoin na ról éagsúil agus na speisialtóireachtaí éagsúla 
laistigh de OPW, neartófar comhoibriú laistigh de OPW, lenár 
n-eagraíochtaí cliaint agus lenár gcustaiméirí leis an gcur chuige 
téama-bhunaithe sin.

Tá gealltanas, cumas, solúbthacht agus freagrúlacht na foirne 
OPW chun an leibhéal is airde seirbhísí poiblí a sholáthar tar éis 
dul i bhfeidhm orm go leanúnach.

Bhí ról lárnach ag OPW maidir le haghaidh a thabhairt ar dhúshlán 
Brexit, ar phaindéim Covid-19, agus níos déanaí fós, le cúnamh 
OPW, rannchuidíodh go mór le freagairt dhaonnúil an Stáit ar an 
ngéarchéim san Úcráin. Léirítear sa mhéid sin gealltanas na foirne 
OPW chun cineálacha cur chuige nua a chur i bhfeidhm i leith 
seachadta seirbhíse agus chun aghaidh a thabhairt ar dhúshláin 
nua go pras. Táimse muiníneach go leanfaidh OPW den leibhéal 
is airde seirbhísí poiblí a sholáthar agus go mbainfear amach na 
cuspóirí a leagtar amach sa Ráiteas Straitéise athbhreithnithe seo. 

Tá áthas orm ár dtiomantas leanúnach do sholáthar seirbhísí 
dátheangacha a fheiceáil ar fud ár dtairisceana, rud atá ag  
teacht lenár ndualgais faoi Acht na dTeangacha Oifigiúla, ach  
níos tábhachtaí fós, tríd an díograis atá againn ár n-oidhreacht  
a chosaint.

Patrick O’Donovan, TD
An tAire Stáit a bhfuil freagracht air maidir le hOifig na nOibreacha 
Poiblí agus leis an nGaeltacht 



Teach Walter Scott, Lárionad nua Oibríochtaí 
Slándála agus Coireachta an Gharda 
Síochána, Bóthar Míleata, oscailte in 2022. 5

Cé gur bunaíodh an eagraíocht sular bunaíodh 
an Stát, tá OPW tar éis cos a choinneáil leis an 
aimsir le bheith chomh hábhartha céanna sa 
lá atá inniu ann agus a bhí sí in 1831, nuair a 
buanaíodh den chéad uair í. Léiríodh forásacht, 
nuálaíocht agus fadbhreathnaitheacht na 
heagraíochta, chun sainchúram forleathan 

na heagraíochta a bhíonn ag athrú de shíor a chomhlíonadh ar 
mhaithe le muintir na hÉireann.

Agus cothrom dhá chéad bliain na heagraíochta in 2031 ag 
druidim linn, léirítear obair shuntasach na nglúnta a fostaíodh in 
OPW i bhfolláine mhuintir na hÉireann agus i bhforbairt an Stáit 
sna seirbhísí a chuirtear ar fáil sa lá atá inniu ann. Leanaimid de 
bheith inár n-eagraíocht ghairmiúil fhéinmhuiníneach le traidisiún 
fada agus luachmhar i dtaobh seirbhíse poiblí. Is cúis bhróid í 
cur chuige cruthaitheach agus athléimneach na heagraíochta a 
ghlactar i leith cúraimí chun dúshláin athraitheacha a shárú, lena 
n-áirítear athrú aeráide agus tionchar rábach a bhíonn aige ar 
mhórchuid de ghnéithe oibre OPW. Mar sin, bunaítear an Ráiteas 
Straitéise seo ar na traidisiúin is fearr de chuid OPW agus déantar 
cur síos ar an mbealach a bheartaítear aghaidh a thabhairt ar na 
dúshláin reatha.

Tar éis Aire sinsearach nua a cheapadh ag an scáth-Roinn 
Caiteachais Phoiblí, Sheachadadh PFN agus Athchóirithe 
(DPENDPDR) i Nollaig 2022, athbhreithníodh Ráiteas Straitéise 
OPW arna dhréachtú in 2021. Dá bharr sin, tugtar an deis ailíniú 
OPW le Clár an Rialtais a athbhreithniú mar aon leis an gcaoi a 
dtugtar tacaíocht do ghealltanais níos leithne an Rialtais. Mar 
gheall ar na cuspóirí a leagtar amach sa Straitéis nuashonraithe 
seo, leanfar de chumas iomlán an róil thábhachtaigh atá ag OPW 
maidir le geilleagar, sochaí, cultúr, oidhreacht agus comhshaol na 
hÉireann a chomhlíonadh agus a bhaint amach. 

2 Réamhrá le  
Cathaoirleach OPW, 
Maurice Buckley

Bhí lúcháir orainn an tAire, Patrick O’Donovan a athcheapadh mar 
Aire OPW a fháiltiú ar ais agus bhí lúcháir orainn chomh maith go 
mbeadh an deis ann an athshúil a thabhairt ar an Ráiteas Straitéise, 
an treoirphlean atá dár dtreorú chun jab níos fearr a dhéanamh.
Cé gur nuashonraíodh cuspóirí agus tosaíochtaí straitéiseacha 
OPW, meastar gur cheart iad a roinnt de réir na dtéamaí reatha 
a threoraíonn obair OPW agus gur cheart na téamaí sin a bheith 
mar bhuntaca leo. Leanfar den Straitéis a bheith mar ráiteas ar an 
gcaoi a rachfar i gcomhar le príomhpháirtithe leasmhara, cliaint, 
pobal agus foireann de chuid OPW chun a chinntiú go leantar de 
sheirbhís iontach a sholáthar do chách.

Príomhthéamaí atá mar bhuntaca Straitéis OPW
Is iad seo a leanas na téamaí a choinneofar mar threoir-struchtúr 
na Straitéise nua: 

Téama 1: Ár gCliaint
Ár Seirbhís Chomhoibríoch agus Oscailte a Neartú

Téama 2: Inbhuanaitheacht
Inbhuanaitheacht a Leabú inár gCinntí

Téama 3: Gníomhú ar Son na hAeráide
Tionchar an Athraithe Aeráide a Mhaolú agus Oiriúnú dó 

Téama 4: Daoine agus Próisis
Ár gCumas Eagraíochta a Neartú 

Treoraítear gníomhaíochtaí gnó i bpríomhréimsí na roinne OPW 
leis na téamaí agus cuspóirí comhfhreagracha seo a leanas: 
Bainistíocht Riosca i gCás Tuilte; Bainistíocht Eastáit; Seirbhísí 
Oidhreachta; agus freagracht uileghabhálach maidir le tionscadail 
Oibreacha Caipitiúla thar ceann an Stáit a sholáthar. Níos déanaí 
fós, forbraíodh Seirbhís Chomhairleach chun cuidiú le ranna agus 
le gníomhaireachtaí a gcláir chaipitiúla faoin bPlean Forbartha 
Náisiúnta a chur i gcrích. Leis an Straitéis seo, leanfar de chuspóir 
OPW chun barr feabhais oibríochtúil a léiriú mar bhuntaca le 
feidhmeanna Seirbhíse Corparáidí na heagraíochta. 

Chun clár oibre a phléann le réimse leathan saincheisteanna agus 
le neart comhlachtaí Rialtais, amhail clár oibre OPW, a chur i gcrích, 
caithfear comhoibriú, cumarsáid a dhéanamh trasna na gcomhlachtaí 
agus na gceisteanna sin agus caithfear comhchuspóir a bheith ann. 
Tá deiseanna móra ann anois chun clár infheistíochtaí uaillmhianach 
i réimsí amhail Oiriúnú don Athrú Aeráide, Inbhuanaitheacht Aeráide, 
agus Bithéagsúlacht Aeráide a stiúradh chun tosaigh. 

Bainistíocht Riosca i gCás Tuilte
Léirítear i réamh-mheastacháin ar an athrú aeráide go mbeidh tuillte 
níos troime agus níos minice ann amach anseo. Beidh tionchar 
suntasach aige sin ar an riosca tuile in Éirinn. Seoladh Pleananna 
Bainistíochta Riosca i gCás Tuilte (FRMPanna) OPW in 2018 agus is 
treochlár iad do bhearta bainistíochta riosca i gcás tuilte. Ag cur leis 
na FRMPanna, foilsíodh Plean Oiriúnaithe Earnála um Athrú Aeráide 
do Bhainistíocht Riosca i gcás Tuilte 2019-2024 le OPW, i gcomhréir 
leis na ceanglais sa Chreat Náisiúnta Oiriúnaithe agus sa Phlean 
Gníomhaithe ar Son na hAeráide. 

Bainistíocht Eastáit
Le OPW, bainistítear cuid mhaith de phunann réadmhaoine 
an Stáit agus soláthraítear cóiríocht le haghaidh Ranna Rialtais 
agus gníomhaireachtaí (beagnach 1 mhilliún m2 de chóiríocht 
oifige). Mar gheall ar na beartais oibre chumaiscthe atá ag 
teacht chun cinn, cruthaíodh deiseanna nua maidir leis an gcaoi 
a mbainistítear an méid a bhíonn ar lorg na cóiríochta oifige le 
haghaidh na státseirbhíse go fadtéarmach. Tabharfar tús áite mar 
sin do mhonatóireacht a dhéanamh ar leibhéal éilimh na Ranna 
le haghaidh cóiríochta d’fhonn a chinntiú go leanfar den eastát 
a úsáid go héifeachtúil. Ag glacadh le haois na bhfoirgneamh sa 
phunann, beidh infheistíocht mhór ag teastáil, ag tosú le maoiniú 
caipitiúil a leithdháilfear ar OPW faoin PFN reatha, chun lorg 
carbóin na punainne a laghdú agus chun airgead a shábháil chun 
an phunann a bhainistiú ar bhonn níos fadtéarmaí. 

Seirbhísí Oidhreachta
Leanfaidh OPW de phríomhchleachtais chaomhnaithe a chur chun 
cinn ar mhaithe le hIonaid Réadmhaoine agus le Séadchomharthaí 
Náisiúnta chun an chreatlach stairiúil seo a chosaint ar bhealach 
inbhuanaithe chun go mbainfidh na glúnta amach anseo 
taitneamh astu. Tá an méid sin luaite sa bhreis ar ár dtaispeántas 
dár n-oidhreacht náisiúnta le haghaidh cuairteoirí go leanúnach 
ó cheann ceann na bliana, ár bhfócas ar bhithéagsúlacht, 
infheistíocht ar thurasóireacht trasna an eastáit oidhreachta 
chomh maith le clár infheistíochta caipitiúil €500m a chur i gcrích 
le haghaidh na bhForas Cultúir Náisiúnta. 

Seachadadh na nOibreacha Caipitiúla
Tá Oifig na nOibreacha Poiblí freagrach as clár maidir le hoibreacha 
bonneagair caipitiúla tosaíochta a chur chun feidhme. Tá OPW 
tiomanta chun seirbhís den scoth a sholáthar dá gcliaint agus do 
na húsáideoirí poiblí éagsúla a bhaineann tairbhe as na foirgnimh 
agus as na timpeallachtaí a chruthaítear leo. Nuair a cuireadh 
bonneagar Brexit i gcrích, léiríodh cumas OPW chun freagairt 
phras a thabhairt ar chás ina raibh géarghá ann chun tosaíochtaí 
infheistíochta an rialtais a chur chun feidhme. 

Leis an Ráiteas Straitéise nua, cuirtear le rath agus láidreachtaí 
OPW agus leagtar amach fís, misean, luachanna agus spriocanna 
na heagraíochta. Is iad siúd na bunchlocha a éascóidh ár gcuspóirí 
agus ár gcláir oibre ardleibhéil, trínár bpleananna gnó ilbhliantúla, 
a ailíniú go hiomlán le Clár an Rialtais. Ba mhaith liom buíochas a 
ghabháil lenár bhfoireann as a gcuid gairmiúlachta, as a ndíograis 
agus as a ngealltanas chun an straitéis seo agus na cláir oibre a 
bhaineann léi a chur i gcrích.

Tá bunús oibre láidir againn agus cé go bhfuil neart oibre fós le 
déanamh, táimse ar bís agus spreagtha maidir leis an tionchar 
dearfach a bheidh ag OPW sna blianta amach romhainn, mar a 
leanaimid de bheith ag obair lenár n-eagraíochtaí cliaint, lenár 
bhfoireann agus leis na páirtithe leasmhara uile chun na cuspóirí 
agus na huaillmhianta a luaitear sa Straitéis seo a baint amach.

Maurice Buckley 
Cathaoirleach Feidhmiúcháin

Geataí Éalaithe 1921 nua-athchóirithe ag 
Músaem Phríosún Chill Mhaighneann. 9

Is é seo Ráiteas Straitéise Oifig na nOibreacha Poiblí (OPW) don 
tréimhse 2023-2026. Maidir le forálacha an Achta um Bainistíocht 
na Seirbhíse Poiblí 1997, tar éis Aire sinsearach nua a cheapadh 
ag an scáth-roinn Caiteachais Phoiblí Sheachadadh PFN agus 
Athchóirithe (DPENDPDR) i Nollaig 2022, athbhreithníodh Ráiteas 
Straitéise OPW arna dhréachtú in 2021. Leagtar amach ár bhfís, 
ár misean, ár gcuspóirí agus ár luachanna sa Ráiteas Straitéise nua 
seo. Nuashonraítear cuspóirí agus tosaíochtaí straitéiseacha OPW 
agus aithnítear arís ann na téamaí a chuirfidh bonn eolais ar fáil 
dár gcuid oibre thar an tréimhse trí bliana atá le teacht.

Chuathas i gcomhar le ranna cliaint agus le gníomhaireachtaí OPW 
agus fuarthas réimse leathan tuairimí agus tagairtí; tugadh san 
áireamh iad agus an doiciméad straitéise seo á athbhreithniú. 

Leis an Straitéis, tugtar Clár an Rialtais, Ár dTodhchaí Chomhroinnte 
san áireamh agus léirítear freisin straitéisí níos leithne an Rialtais 
amhail: Ár Seirbhís Phoiblí 2020; Plean Gníomhaithe ar son na 
hAeráide 2023; Oidhreacht Éireann 2030; Straitéis Athnuachana 
na Státseirbhíse 2030; Plean Gníomhaíochta um Athnuachan na 
Státseirbhíse 2024; agus Tionscadal Éireann 2040.

Is ráiteas í ár Straitéis nua ar an gcaoi a rachfar i gcomhar le 
príomhpháirtithe leasmhara, cliaint, pobal agus foireann de chuid 
OPW chun a chinntiú go leantar de sheirbhís iontach a sholáthar 
do chách. Is doiciméad réamhbhreathnaitheach í an Straitéis ina 
soláthraítear struchtúr ar phríomhchuspóirí ár n-aonad gnó éagsúil 
agus áirithítear léi cur chuige leanúnach trasna na heagraíochta. 
Tá forbairt na foirne féin agus ár gcumas féin ceaptha againn 
mar chuspóir straitéiseach sonrach chun léiriú a thabhairt ar an 
tosaíocht a thugaimid do thacú le tionscnaimh foirne, agus dá 
gcuid foghlama mar aon le forbairt phearsanta agus gairme.

3 Réamhrá

Scéim Cosanta Tuile Dhroichead na Bandan 
tionscadal a cuireadh i gcrích le déanaí i 
gCo. Chorcaí. 11

Bíonn ról ag OPW chun Bonneagar Caipitiúil agus Seirbhísí 
Comhairleacha a sholáthar, agus síneann an ról sin trasna 
príomhréimsí uile na heagraíochta, amhail Bainistíocht Eastáit, 
Seirbhísí Oidhreachta agus Bainistíocht Riosca i gCás Tuilte. 
Aithnítear OPW mar phríomhpháirt d’fhearas an Rialtais a 
n-iarrtar air go minic freagairt ar dhúshláin an lae go tapa agus go 
solúbtha chun an misean a sannadh dúinn sa reachtaíocht agus i 
gClár an Rialtais a chomhlíonadh. Léirítear féintuiscint agus treoir 
láidir OPW i bpríomhchuspóir, misean, fís agus luachanna na 
heagraíochta trína n-aithnítear an tslí ar mian linn rannchuidiú le 
forbairt eacnamaíoch agus shóisialta an Stáit.

4 Ráitis Mhisin, 
Cuspóra agus Físe

12

Cuspóir
Sainseirbhísí 
ilfheidhmeacha agus 
nuálacha a chur ar fáil don 
Rialtas agus don phobal. 

Misean
Punann tithíochta an Stáit, 
riosca i gcás tuilte in Éirinn, 
agus ár n-oidhreacht 
náisiúnta a bhainistiú –  
go léir ar bhealach 
inbhuanaithe. 

Fís: 
I dTreo 200 Bliain
Ár dtimpeallachtaí tógtha 
agus nádúrtha i gcomhréir 
lena chéile

Misean
Punann tithíochta an Stáit, riosca i gcás tuilte in Éirinn, agus ár 
n-oidhreacht náisiúnta a bhainistiú – go léir ar bhealach inbhuanaithe. 

Tá cur síos achomair inár misean ar fheidhmeanna OPW sna 
réimsí a bhaineann le Bainistíocht Eastáit, Bainistíocht um 
Oidhreacht Thógtha agus Riosca i gCás Tuilte áit a bhfuil páirt 
lárnach ag soláthar bonneagair stáit agus seirbhísí comhairleacha 
do ranna agus gníomhaireachtaí eile chun an méid is mian leis an 
eagraíocht a bhaint amach. Cibé an bhfuil punann réadmhaoine 
an Stáit á forbairt agus á húsáid againn, nó bonn eolais á sholáthar 
agus bainistiú a dhéanamh againn maidir le riosca tuile na 
hÉireann, nó ag caomhnú agus ag cur chun cinn ár n-oidhreachta 
náisiúnta, cuireann ár misean tuiscint ar ár bhféiniúlacht in iúl dár 
gcustaiméirí, dár bhfoireann agus don phobal i gcoitinne. Leagann 
sé béim ar phríomhréimsí oibriúcháin na heagraíochta agus bíonn 
tionchar aige ar gach cinneadh a dhéantar mar eagraíocht.

Cuspóir
Sainseirbhísí ilfheidhmeacha agus nuálacha a chur ar fáil don 
Rialtas agus don phobal. 

Príomhláidreacht OPW ná a pobal, a sholáthraíonn foinse 
luachmhar scileanna nuálacha agus speisialtóra trasna raon 
leathan réimsí gaolmhara. Is é an príomhchuspóir atá againn 
ná raon sainseirbhísí a sholáthar don Rialtas, lena n-áirítear 
gairmiúil, bainistíocht, teicniúil, comhairle cheardaíochta agus 
saineolas mar fhreagra ar na riachtanais atá ann chun tacú le 
forbairt eacnamaíoch agus shóisialta agus an fhorbairt chéanna 
a spreagadh ach réimse tionscadal suntasach agus imeachtaí 
Stáit a bhainistiú. Cuireann an acmhainn thar a bheith luachmhar 
seo ar chumas an Rialtais freagra éifeachtúil a thabhairt ar 
raon saincheisteanna a thagann chun cinn óna dteastaíonn 
idirghabhálacha sonracha gairmiúla.

Fís: I dTreo 200 Bliain
Ár dtimpeallachtaí tógtha agus nádúrtha i gcomhréir lena chéile 

Agus cothrom dhá chéad bliain na heagraíochta in 2031 ag 
druidim linn, cuireadh am ar leataobh chun fís fhoriomlán a 
leagan amach maidir le todhchaí na heagraíochta. Ar an leibhéal 
is ginearálta, creidimid go mbaineann ár gcuid oibre le forbairt 
ár dtimpeallachtaí tógtha agus nádúrtha a mhúnlú agus iad á 
gcoimeád i gcomhréir lena chéile, le stair na tíre agus leis an 
tsochaí ina bhfuil cónaí orainn. Tá sé seo mar bhuntaca lenár 
ról i gcosaint agus i bhfeabhsú na timpeallachta tógtha trínár 
bhfoirgnimh agus ár scéimeanna cosanta tuilte, chomh maith lenár 
n-iarrachtaí leanúnacha aire a thabhairt do shéadchomharthaí, 
foirgnimh, páirceanna agus gairdíní stairiúla na hÉireann. Agus 
muid ag leanúint ar aghaidh ag déanamh amhlaidh, spreagann 
ár bhfís sinn oibriú chun cothromaíocht agus comhréir a 
choinneáil inár dtimpeallachtaí atá á bhforbairt. Tomhaisfear rath 
fadtréimhseach na heagraíochta leis an gcúnamh a thabharfar do 
shaol sóisialta agus eacnamaíoch an náisiúin oileánda seo.

Gairdíní Áille Gharrán Anna, a osclaíodh don 
phobal tar éis an-chuid oibreacha 
athchóirithe. 14

Tá OPW á spreagadh i gcónaí ag a luachanna, a léiríonn ár ról 
reachtúil agus na freagrachtaí atá orainn. Nuair a bhí an Ráiteas 
Straitéise seo á fhorbairt bhí deis againn ár mbunluachanna a 
athbhreithniú agus cuid acu a athdhearbhú, lena n-áirítear aon 
chinn nua a bhíonn tionchar acu ar an gcaoi a n-oibríonn OPW.

Bíonn na tréithe seo a leanas le sonrú san OPW faoi mar atá sa 
Státseirbhís níos leithne: 

—  Éiteas seirbhíse poiblí láidir maidir le hionracas, 
neamhspleáchas, neamhchlaontacht, comhionannas, 
cothroime agus meas,

—  Cultúr bunaithe ar chuntasacht, éifeachtúlacht agus luach ar 
airgead, agus

—  Tiomantas chun an caighdeán ceannaireachta, gairmiúlachta 
agus críochnúlachta is airde a bhaint amach.

Seo a leanas aiseolas ó chuid dár ranna cliaint, a mbímid ag obair 
go dlúth leo ar thionscadail agus ar thionscnaimh éagsúla. 

Coimisinéirí Ioncaim
“Tá caidreamh oibre comhoibritheach fada agus an-dearfach ag na 
Coimisinéirí Ioncaim agus OPW maidir le hábhair a bhfuil tábhacht 
straitéiseach agus oibriúcháin chomhroinnte leo.”

An Roinn Cosanta
“Soláthraíonn OPW tacaíochtaí tábhachtacha freisin don Ghrúpa 
Náisiúnta Comhordaithe Éigeandálaí mar fhreagra ar éigeandálaí óna 
dteastaíonn comhordú ar leibhéal náisiúnta…”

An Roinn Tithíochta, Rialtais Áitiúil agus Oidhreachta 
“..aithníonn (an Roinn) an chomhpháirtíocht láidir chomhoibritheach 
atá idir an Roinn seo agus OPW maidir le cosaint, bainistiú, caomhnú, 
cur i láthair agus léirmhíniú leanúnach na séadchomharthaí náisiúnta 
atá faoi chúram an Stáit.“

An Roinn Gnóthaí Eachtracha
“Tá dlúthchaidreamh éifeachtach oibre ag an Roinn Gnóthaí 
Eachtracha le d’Oifig – go háirithe maidir le himeachtaí agus 
cuairteanna ar mhórscála a sheachadadh – dlúthchaidreamh atá 
ríthábhachtach, agus a bheidh fós, chun ár gcomhghealltanais faoi 
Chlár an Rialtais a bhaint amach.”

5 Luachanna OPW

15

Go sonrach, maidir le feidhmíocht agus ár bhfeidhmeanna agus ár 
bhfreagrachtaí agus a chomhlíonadh, glacann OPW na luachanna 
uileghabhálacha seo a leanas:

Is iad ár luachanna a mhúnlaíonn cultúr OPW; beidh na luachanna 
a chuirtear in iúl sa Ráiteas seo leabaithe inár ngníomhaíochtaí  
agus inár n-iompar ar feadh shaolré na Straitéise seo.

Comhoibriú
Forbraímid comhpháirtíochtaí agus foirne 
bunaithe ar mhacántacht agus oscailteacht. 
Molaimid dearcthaí éagsúla agus spreagaimid 
comhdhearcadh.

Barr Feabhais
Táimid uile bródúil as ár gcuid oibre, agus é 
mar aidhm againn leibhéil arda éifeachtúlachta, 
ardcháilíochta agus sástachta cliant a bhaint amach.

Inbhuanaitheacht
Déantar an obair a dhéanaimid chun go seasfaidh 
sí. Gníomhaímid ar mhaithe le hathléimneacht 
aeráide. Geallaimid do na glúnta atá le teacht go 
soláthróimid na hacmhainní a chosnaímid mar 
oidhreacht leanúnach dóibh mar aon leis an eolas  
agus an tuiscint charntha chun iad a chosaint.

Saineolas
Déanann foireann uile an OPW a ndícheall a bheith 
saineolach faoina gcuid oibre agus cuirimid lenár 
saineolas go leanúnach.

Meas
Bímid tuisceanach i gcónaí agus muid ag déileáil le 
daoine. Seasann OPW ar son FREDIE: cothroime, 
meas, comhionannas, éagsúlacht, cuimsiú agus 
rannpháirtíocht.

Ó 2008, déanann OPW bainistiú ar 80 acra 
de thalamh féaraigh leath-nádúrtha i mBaile 
an Chaisleáin, i gCo Chill Dara, ar bhealach 
atá dearfach ó thaobh na bithéagsúlachta de.

Tá an Ráiteas Straitéise seo dírithe ar obair agus ar ghníomhaíochtaí 
OPW. Áirítear le cuid den obair sin iad seo a leanas:
—  Cuid shuntasach de phunann réadmhaoine an Stáit a 

bhainistiú ina bhfuil  
2,500 réadmhaoin agus cóiríocht a sholáthar do ranna Rialtais, 
lena n-áirítear níos mó ná 680 réadmhaoin de chuid an 
Gharda Síochána agus thart ar 530 oifig,

—  A bheith i gceannas ar sholáthar tionscadal agus clár 
bonneagair suntasach lena n-áirítear Brexit agus an clár 
mearthógála tithe do Thairbhithe Cosanta Sealadacha a 
d’éalaigh ón gcogadh san Úcráin,

—  Na maoine oidhreachta is suntasaí in Éirinn a chothabháil agus 
a chur ar taispeáint, lena n-áirítear dhá Láithreán Oidhreachta 
Domhanda na hÉireann, 780 Séadchomhartha Náisiúnta agus 
os cionn 5,000 acra de ghairdíní agus d’fhearainn pháirce. Ar 
leibhéal náisiúnta agus idirnáisiúnta, táimid ag taispeáint an 
chuid is fearr dá bhfuil le tairiscint ag Éirinn ó thaobh 
turasóireachta, agus

—  Príomhpháirt a ghlacadh maidir leis an mbainistíocht a 
dhéanann Éire ar a rioscaí ó thuilte, lena n-áirítear thart ar 150 
scéim cosanta tuilte a sholáthar faoin bPlean Forbartha 
Náisiúnta 2030 mar chuid de Thionscadal Éireann 2040; agus 
thart ar 12,000 km de chainéil aibhneacha agus 800km de 
phoirt a chothabháil.

Tá dúshláin agus tosaíochtaí éagsúla ag gach ceann de na 
réimsí feidhme sin. Mar sin féin, is é an rud a nascann an OPW 
le chéile ná ár bhfoireann a phleanálann agus a eagraíonn ár 
gcuid oibre i gcomhar le chéile agus i dteannta a chéile ar fud 
na bhfeidhmeanna seo agus ar fud raon leathan ár ndisciplíní 
agus scileanna gairmiúla, teicniúla agus uathúla chun tosaíochtaí 
straitéiseacha agus gealltanais an Rialtais a chomhlíonadh. Sin é an 
fáth go bhfuil ceithre théama forbartha againn chun obair OPW a 
struchtúrú agus a rialú sna trí bliana amach romhainn. Ina dhiaidh 
sin, tá ceithre chuspóir uileghabhálacha aitheanta againn chun 
gníomhú mar threoirphlean do OPW le bheith mar bhuntaca dár 
gcuid oibre sna blianta amach romhainn chun ár bhfís go mbeidh 
ár dtimpeallachtaí tógtha agus nádúrtha i gcomhréir lena chéile a 
bhaint amach go rathúil.

6 Téamaí agus 
Cuspóirí Straitéise

18

Téama 2: 
Inbhuanaitheacht
Inbhuanaitheacht a Leabú inár gCinntí

Cinnte a dhéanamh go mbíonn ról lárnach ag an 
inbhuanaitheacht i gcinnteoireacht OPW ag gach 
céim den tionscadal.

Téama 1: 
Ár gCliaint
Ár Seirbhís Chomhoibríoch agus Oscailte a Neartú 

Ár n-éiteas láidir maidir le sármhaitheas seirbhíse do 
chustaiméirí a fheabhsú agus a chothú tuilleadh  
trí chomhoibriú níos fearr agus feabhas a chur ar 
mhodhanna soláthair. 

Téama 4: 
Daoine agus Próisis
Ár gCumas Eagraíochta a Neartú

Ár gcumas eagraíochta a neartú trí fhorbairt 
éifeachtach a dhéanamh ar ár bhfoireann agus 
trí phróisis nuálacha bharrfheabhsaithe chun 
tacú le cuspóirí gnó OPW a bhaint amach.

Téama 3: 
Gníomhú ar son  
na hAeráide
Tionchar an Athraithe Aeráide a Mhaolú  
agus Oiriúnú dó

Pleananna agus bearta soiléire a chur i gcrích chun cuidiú 
le Plean Gníomhaithe ar son na hAeráide 2023 a chur 
chun feidhme. 

Is droichead í an Straitéis seo idir an rath a bhí ar ár Straitéisí 
roimhe seo agus ár dtosaíochtaí do na trí bliana amach romhainn 
agus muid ag breathnú ar aghaidh ar na deich mbliana amach 
romhainn ar a laghad.

D’fhoilsigh OPW Oidhreacht Éireann ar  
an Scáileán – Treoir maidir le Scannán  
a Thaifeadadh ag Suíomhanna Stairiúla  
na hÉireann. 20

Téama 1: Ár gCliaint
Ár Seirbhís Chomhoibríoch agus Oscailte a Neartú 
Ní oibríonn OPW ina aonar. Cé nach ionann ár bhfeidhmeanna 
agus feidhmeanna ár bpríomheagraíochtaí cliant agus ár 
gcustaiméirí, aithnímid gur féidir ár róil agus ár leasanna faoi 
seach a ailíniú agus muid ag obair chun cáilíocht na seirbhísí 
poiblí in Éirinn a fheabhsú. Sna trí bliana amach romhainn, is 
é ár gcuspóir na comhpháirtíochtaí atá ann cheana a fhorbairt 
tuilleadh, an comhoibriú atá ar siúl againn cheana féin a neartú 
agus comhoibriú nua a chruthú, lena chinntiú go bhfuilimid ag cur 
ár bhfeidhmeanna i gcrích sa chaoi is fearr agus go bhfuil cumas ár 
róil á bhaint amach againn. 

Cuspóir 1
Ár n-éiteas láidir maidir le sármhaitheas seirbhíse do chustaiméirí 
a fheabhsú agus a chothú tuilleadh trí chomhoibriú níos fearr agus 
feabhas a chur ar mhodhanna soláthair. 

Chun an cuspóir seo a bhaint amach, leanfar ar aghaidh le 
cumhacht a thabhairt d’fhoireann an OPW lena chinntiú go 
bhfuil riachtanais ár gcliant eagraíochtaí agus ár gcustaiméirí 
lárnach nuair a bheidh na baill foirne i mbun a gcuid oibre agus 
ag déanamh cinntí. Agus é sin á dhéanamh againn, leanfaimid 
ag forbairt ár gcuid próiseas chun cliaint a threorú chuig na 
réimsí cearta ar féidir leo déileáil leis an tsaincheist a ardaíonn 
siad. Soláthrófar faisnéis thráthúil agus iomchuí chun eispéireas 
an chliaint a fheabhsú go leanúnach. Cumhdaítear le Plean 
Gníomhaíochta um Sheirbhís do Chustaiméirí is déanaí an 
tréimhse chéanna leis an straitéis seo. Leagann sé amach liosta 
cuimsitheach de na caighdeáin seirbhíse ar féidir le custaiméirí 
(an pobal agus ionadaithe ó ranna agus Gníomhaireachtaí cliaint 
araon) a bheith ag súil leo agus iad i mbun rannpháirtíochta le 
OPW. Déanaimid ár ndícheall ardleibhéal seirbhíse custaiméara a 
sholáthar dár gcliaint i ngach réimse agus ionad gnó.

Tá cáil láidir ar OPW as ár saineolas agus comhairle ghairmiúil. 
Mar ionad barr feabhais, is acmhainn thábhachtach í an OPW 
don Rialtas, Gníomhaireachtaí Stáit, acadóirí agus an pobal maidir 
le comhairle shaineolach, speisialtóra agus ghairmiúil a sholáthar 
faoi thionscadail ailtireachta, bainistiú eastáit, foirgnimh stairiúla, 
seirbhísí innealtóireachta, bainistiú riosca tuilte, bainistiú ealaíne, 
cúrsaí luibheolaíocha, ceardaíocht agus scileanna speisialaithe 
agus a lán nithe eile. De thoradh an eolais atá againn déanaimid 
cinntí atá bunaithe ar an bhfianaise is fearr agus tacaímid le 
cinntí níos leithne ar fud an Rialtais. Déanfaimid ár ndícheall ár 
n-eolas, ár dtaighde agus ár gcomhairle ghairmiúil a roinnt le slua 
mór leathan agus tacaíocht phraiticiúil agus theicniúil a sholáthar 
dár gcliaint agus dár bpáirtithe leasmhara. Leanfar ar aghaidh ag 
feabhsú scileanna, foghlaim agus taithí ár bhfoirne chun tacú le 
taithí agus iontaoibh ár gcliant araon as ár gcomhairle, ár dtuairimí 
agus ár moltaí i gcónaí.

Soláthraíonn OPW seirbhísí éagsúla thar réimse leathan ár 
ndisciplíní gairmiúla, riaracháin, teicniúla agus ceardaíochta. Ba 
mhaith linn ár rannpháirtíocht le cliaint a mhéadú chun bonn 
eolais níos leithne a sholáthar do chliaint inmheánacha agus 

sheachtracha araon maidir lenár seirbhísí agus ár n-éachtaí. 
Leanfaidh den aiseolas ónár bpríomhpháirtithe leasmhara agus ón 
bpobal faisnéis thábhachtach a sholáthar maidir lena riachtanais 
agus leis an mbarúil atá ag daoine lasmuigh den eagraíocht ar an 
OPW. Cabhróidh an fhaisnéis sin linn ár bhfeidhmíocht a fheabhsú 
nuair is gá agus cinnteoidh sé go bhfuil ár gcumarsáid sheachtrach 
éifeachtach agus go sroichfidh muid an lucht éisteachta ceart. 

Aithníonn OPW, ina ról mar sholáthraí cóiríochta, go háirithe an 
tábhacht a bhaineann le líonra Oifigeach Cóiríochta a fheidhmíonn 
go maith. Trí neartú comhleanúnach a dhéanamh ar an gcaidreamh 
idir Oifigigh Chóiríochta lena nOifigigh Cháis OPW is féidir 
próiseas mionchoigeartaithe um bainistiú éileamh na gcliant a 
chothú. Cinnteoidh tabhairt isteach Chóras Bainistíochta Ionaid 
Oibre Comhtháite go mbeidh an caidreamh seo bunaithe ar 
shonraí fónta. Mar gheall ar na beartais oibre cumaisc atá ag 
teacht chun cinn, cruthaíodh deiseanna nua maidir leis an gcaoi 
a mbainistítear an méid a bhíonn ar lorg na cóiríochta oifige le 
haghaidh na státseirbhíse go fadtéarmach. Cinnteoidh OPW go 
leanfar ag úsáid an eastáit go héifeachtach i dtimpeallacht oibre 
cumaisc. Is éard a bheidh i gceist leis sin ná cothromaíocht a 
bhaint amach, i gcomhairle lenár gcliaint, idir freastal ar riachtanais 
chóiríochta agus ag an am céanna an phunann a chuíchóiriú chun 
na leibhéil úsáide spáis a mbíonn tionchar ag socruithe oibre 
cumaisc orthu a léiriú. Lorgóidh OPW tacaíocht ó na ranna agus 
na hoifigí go léir, le measúnú criticiúil a dhéanamh ar an leibhéal 
éilimh ar chóiríocht, lena n-áirítear meánleibhéil úsáide, ionas go 
mbeidh bonn fianaise iontaofa againn chun cinntí infheistíochta 
a dhéanamh ar athchumrú agus iarfheistiú foirgneamh atá ann 
cheana féin agus ar éadálacha, diúscairtí agus foirgnimh nua. 

Mar phríomhpháirtí leasmhara sa mhargadh réadmhaoine 
tráchtála, aithníonn OPW an gá atá le hoibriú go cuiditheach le 
forbróirí agus tiarnaí talún chun na torthaí is fearr a chinntiú do 
chliaint OPW. Agus í ag feidhmiú go cothrom i gcónaí, gníomhóidh 
OPW ar bhonn tráchtála freisin chun an toradh is fearr a chinntiú 
don cháiníocóir.

Mar úinéir talún, leanfaidh OPW ar aghaidh ag déanamh cinntí 
straitéiseacha, fadtéarmacha chun barr feabhais a chur ar a punann. 
De réir mar is gá, déanfaidh OPW gach beart is gá chun a réadmhaoin 
a chosaint trí theideal a fháil, trí chosaint ar ghníomhaíocht 
mhídhleathach agus cúngú agus, i gcónaí ag obair le tionóntaí agus 
áititheoirí chun caidreamh cuiditheach, gairmiúil a chinntiú.

Leanfaidh OPW ag seachadadh tionscadail bhonneagair agus cláir 
oibre chun cóiríocht, áiseanna agus infreastruchtúr atá deartha 
agus tógtha ar ardchaighdeán a sholáthar dár gcliaint agus don 
phobal. Áireofar leis na tionscadail sin saothair chasta a bhfuil 
suntas cultúrtha leo agus atá íogair ó thaobh na polaitíochta de. 
Tá OPW tiomanta na tionscadail seo a sheachadadh lena n-áirítear 
tógáil nua, athchóiriú caomhantais, athchóiriú, cothabháil agus 
feistiú in am, laistigh den bhuiséad, ar ardchaighdeán ailtireachta 
agus chun sástacht an chliaint. 

Chun an cuspóir foriomlán seachadta seo a bhaint amach, 
leanfaidh OPW ar aghaidh ag soláthar sármhaitheasa dearaidh 
agus theicniúil, bainistíocht tionscadail ghairmiúil, maoirseacht 
tógála, seirbhísí comhairleacha agus tacaíochta ar an gcaighdeán 
is airde. 

Óstáladh Féile Phlandeolaíochta i 
nGarraithe Náisiúnta na Lus, Glas Naíon 
chun saol spéisiúil agus éagsúil na bplandaí 
a léiriú mar chuid den tSeachtain Eolaíochta. 23

Téama 2: Inbhuanaitheacht
Inbhuanaitheacht a Leabú inár gCinntí
Is éard is forbairt inbhuanaithe ann forbairt a chomhlíonann 
na riachtanais reatha gan cur isteach ar chumas na nglúnta 
amach anseo a gcuid riachtanas féin a chomhlíonadh. Baineann 
forbairt inbhuanaithe linn féin, an méid a bhainistíonn gach 
earnáil den tsochaí le chéile ár n-acmhainní agus an luach atá 
againn ar ár dtimpeallacht nádúrtha agus muid ag bogadh ar 
aghaidh mar gheilleagar agus mar shochaí. Tá inbhuanaitheacht 
mar bhunphrionsabal na ngealltanas beartais ón Rialtas i gClár 
an Rialtais, Ár dTodhchaí Chomhroinnte. Leagtar amach cuspóir 
straitéiseach leis an Straitéis sin le haghaidh OPW chun a chinntiú 
go dtugann ár gcur chuige maidir le hinbhuanaitheacht aghaidh 
cheart ar na gealltanais beartais sin, ar na dúshláin chomhshaoil atá 
le teacht agus go leanann na seirbhísí a sholáthraímid de bheith ag 
cur le rath eacnamaíoch na hÉireann agus le folláine a saoránach.

Cuspóir 2
Cinnte a dhéanamh go mbíonn ról lárnach ag an inbhuanaitheacht 
i gcinnteoireacht OPW ag gach céim den tionscadal.

Faoi threoir an Bheartais Inbhuanaitheachta le haghaidh OPW, 
tá sé d’aidhm ag an Oifig a misean a chur i gcrích ar bhealach 
inbhuanaithe. Tríd an mbeartas sin, d’fhorbair OPW roinnt mhaith 
tionscnamh ar fud na heagraíochta agus na hearnála poiblí chun: 
— astaíochtaí gás ceaptha teasa agus ídiú fuinnimh a laghdú, 
—  giniúint dramhaíola a sheachaint trí smaointeoireacht saolré,  

athúsáid agus athchúrsáil,
— soláthar glas a úsáid, nuair is féidir, agus
— feasacht a mhúscailt maidir le saincheisteanna inbhuanaitheachta.

Déanfaidh OPW athbhreithniú ar an mBeartas Inbhuanaitheachta, 
chun go leanfaidh cinntí OPW de bheith faoi thionchar na fianaise 
agus na mbeartas is déanaí agus chun cothromaíocht chuí a fháil 
maidir le riachtanais eacnamaíocha, shóisialta agus chomhshaoil.

Tá ról lárnach ag an mbithéagsúlacht maidir le cumas leanúnach 
an nádúir éiceachórais a sholáthar, atá riachtanach do leas 
an duine amhail uisce glan agus aer. Tá OPW ar cheann de 
roinnt comhlachtaí Rialtais atá ag obair chun tacú le Plean 
Gníomhaíochta Náisiúnta um Bithéagsúlacht na hÉireann a 
chur i gcrích. Sheol OPW Straitéis Gníomhaíochta maidir le 
Bithéagsúlacht 2022-2026 dá cuid féin chun feabhas a chur ar 
bhithéagsúlacht trasna a cuid oibríochta ar fad. Aithnítear 48 
gníomh sonrach trasna cúig théama a dtabharfaidh OPW fúthu 
chun bithéagsúlacht a leabú i réimsí  
uile a cuid oibre sna cúig bliana atá le teacht.

Cé go n-aithnítear go bhfuil bithéagsúlacht na hÉireann ag maolú, 
oibríonn OPW ar go leor leibhéal cheana féin chun bithéagsúlacht 
na hÉireann a chaomhnú, ó straitéisí náisiúnta a cheapadh, 
caighdeáin dea-chleachtais a leagan síos, cláir for-rochtana poiblí 
agus oideachais a reáchtáil, teagmháil le ENRanna, go réimse 
feidhmeach iomlán na dtionscnamh um fheabhsú bithéagsúlachta 
atá fite fuaite sna seirbhísí uile ar fud na tíre. Seo roinnt samplaí 
den mhéid thuasluaite: 
—  OPW mar phríomhstiúrthóir maidir le Straitéis Náisiúnta na 

hÉireann um Chaomhnú Plandaí ina bhfuil sraith beart chun 
caomhnú plandaí dúchasacha a neartú.

—  Treoir náisiúnta comhshaoil d’oibreacha cothabhála abhann, 
chun tionchair chomhshaoil fhéideartha a laghdú tuilleadh 
agus buntáistí éiceolaíocha a uasmhéadú, agus 

—  Cláir for-rochtana pobail amhail Féile Bithéagsúlachta agus 
Taispeántas Náisiúnta Meala Pháirc an Fhionnuisce, chun 
comhar i measc daoine a spreagadh, chun feasacht a mhúscailt 
agus oideachas poiblí a thairiscint.

Cuirfidh ár bhfeidhm bhainistíochta eastáit fís níos fadtéarmaí 
chun cinn maidir le bealaí oibre níos nuálaí a bheidh ar aon dul leis 
na gníomhartha atá leagtha amach i gClár an Rialtais. Ina measc 
siúd tá laghduithe suntasacha ar astaíochtaí carbóin, níos mó 
cianoibre, forbairt réigiúnach chothromaithe agus foirgnimh atá 
nach mór neodrach ó thaobh fuinnimh de a chur chun cinn. 

Mar chuid den Straitéis, déanfaimid ár ndícheall punann 
chóiríochta atá tíosach ar fhuinneamh a bheith againn, tacú le 
Plean Gníomhaíochta na hÉireann um Éifeachtúlacht Fuinnimh san 
Earnáil Phoiblí agus cinnteoimid go gcloífidh foirgnimh i bpunann 
OPW leis na rialacháin tógála agus leis na spriocanna ábhartha uile 
maidir le héifeachtúlacht fuinnimh.

Féadfaidh seanfhoirgnimh dhea-choinnithe a bheith an-inbhuanaithe 
go deo, mar gheall ar an bhfuinneamh atá corpraithe iontu, ar 
mharthanacht na n-ábhar agus ar an gcaoi ar féidir iad a athrú 
beagán. Cuirfimid soláthar cothabhála pleanáilte agus coisctheach 
foirgneamh chun cinn trí cháilíocht na dtáirgí agus na seirbhísí a 
fheabhsú chomh maith le cur chuige na saolré comhtháite a ghlacadh 
i gcothabháil ár réadmhaoine agus ár bhfoirgneamh poiblí. 

Leanfaidh OPW de phríomhchleachtais chaomhnaithe a chur chun 
cinn ar mhaithe le hIonaid Réadmhaoine agus le Séadchomharthaí 
Náisiúnta chun an chreatlach stairiúil seo a chosaint ar bhealach 
inbhuanaithe chun go mbainfidh na glúnta amach anseo 
taitneamh astu. Le OPW, rannchuidítear go gníomhach leis 
na gníomhartha a luaitear in Oidhreacht Éireann 2030 agus 
leanfar de bheith ag obair i gcomhpháirtíocht le ranna Rialtais, le 
heagraíochtaí leathstáit, le húdaráis áitiúla agus leis an tionscal 
chun na prionsabail chaomhnaithe a chur chun feidhme i gcláir 
athfheistithe agus foirgníochta. Sna cláir oibre sin, sonraítear cláir 
agus gníomhartha sonracha i bPlean Forbartha Náisiúnta 2021-
2030 agus Tionscadal Éireann 2040. Rannchuideoidh OPW leis 
an 53 gníomh a aithnítear in Oidhreacht Éireann 2030 maidir le 
heispéireas cuairteoirí, oideachas, rannpháirtíocht an phobail, 
inrochtaineacht, léirmhíniú, taighde, caomhnú, cúram bailiúchán, 
cothabháil, sonraí oidhreachta, cur chun cinn, comhpháirtíochtaí, 
oiliúint, scileanna tógála traidisiúnta, scileanna ceardaíochta 
oidhreachta agus bithéagsúlacht a chur i gcrích. 

Tacaíonn caomhnú agus oibríochtaí oidhreachta leanúnach OPW 
le cur i bhfeidhm na ngníomhartha sa Phlean Oiriúnaithe Earnála 
um Athrú Aeráide d’Oidhreacht Thógtha agus Seandálaíochta.

Le cláir phrintíseachta OPW i Scileanna Tógála Traidisiúnta, 
cuidítear le hOidhreacht Éireann 2030 agus leis an bPlean 
Gníomhaíochta don Phrintíseacht 2021-2025 a sheachadadh.



26

Oifig na nOibreacha PoiblíRáiteas Straitéise 2023-2026

Leanfaidh OPW ar aghaidh ag bainistiú suíomhanna oidhreachta 
go cúramach ar bhealach inbhuanaithe trína ndéileálfaimid 
go cothrom lenár sainchúram chun sócmhainní oidhreachta a 
chosaint agus breis rochtana agus rochtain níos idirghníomhaí 
a sholáthar do chuairteoirí. Cinnteoimid go mbeidh oiriúnú 
agus uasghrádú na n-áiseanna ag réadmhaoine stairiúla atá ann 
cheana ag teacht leis an gcleachtas idirnáisiúnta caomhnaithe 
is fearr. Déanfaimid ár ndícheall tionscadail eiseamláireacha a 
fhorbairt i dteicnící iarfheistithe fuinnimh oiriúnaitheacha agus cuí 
d'fhoirgnimh stairiúla.

Soláthróidh OPW tionscadail bhonneagair chaipitil nua, 
iarfheistithe agus feistithe lena soláthrófar cóiríocht oifige atá 
oiriúnach don fheidhm lena n-áirítear cóiríocht atá solúbtha, a 
léiríonn luach ar airgead, atá tíosach ar fhuinneamh agus spás-
éifeachtúil a chuimsíonn saincheisteanna níos leithne freisin 
amhail inbhuanaitheacht, éifeachtúlacht fuinnimh, costáil saolré, 
agus rochtain uilíoch. 

Tá sé beartaithe ag an OPW thart ar 150 scéim cosanta tuilte 
sa bhreis a dhearadh agus a chur i gcrích sna deich mbliana atá 
le teacht. Tá measúnú ar thionchar comhshaoil na scéimeanna 
cosanta tuilte mar chuid de na roghanna agus de dhearadh na 
scéimeanna go léir agus is cuid lárnach é den phróiseas pleanála 
agus dearbhaithe. Nuair is féidir, leanfaidh OPW ar aghaidh ag 
obair le húdaráis áitiúla agus le príomhchomhlachtaí reachtúla eile 
chun deiseanna maidir le ríocht phoiblí a ionchorprú i ndearadh 
scéimeanna cosanta tuilte, chun an luach sóisialta a fheabhsú 
maidir le pobail a chosaint ó riosca tuilte. 

Nuair a bhíonn na scéimeanna cosanta tuilte go léir á ndearadh 
déantar measúnú ar an scóip atá ann ó thaobh bearta nádúrtha 
coinneála uisce a úsáid chun méid áirithe laghdaithe riosca tuile 
a sholáthar. Beidh an cur chuige réamhghníomhach seo maidir 
le bearta boginnealtóireachta á threorú tuilleadh ag an taighde, 
'SLOWWATERS', atá á chomh-mhaoiniú ag OPW agus ag an 
nGníomhaireacht um Chaomhnú Comhshaoil. Leanfaidh OPW ar 
aghaidh ag obair go réamhghníomhach leis an Roinn Tithíochta, 
Rialtais Áitiúil agus Oidhreachta maidir le Pleananna Bainistíochta 
Abhantrach a sholáthar.

Tá obair an Ghrúpa Comhordaithe Idir-Rannach um Beartas 
Tuilte, faoi chathaoirleacht an OPW, mar phríomhstruchtúr trína 
gcuireann OPW cur chuige inbhuanaithe an rialtais uile chun cinn 
maidir le bainistiú riosca tuilte na hÉireann. Leagtar amach creat 
trédhearcach agus láidir sna Treoirlínte ar an gCóras Pleanála agus 
Bainistíochta Riosca i gCás Tuilte 2009 maidir le breithniú ar riosca 
tuilte i mbainistíocht pleanála agus forbartha agus chun lonnú 
pobail a mbeidh cónaí orthu i gceantair atá i mbaol tuilte amach 
anseo a laghdú. 

Bunaíodh an tSeirbhís Náisiúnta Réamhaisnéise Tuilte de chuid 
Met Éireann, arna maoirsiú ag OPW, agus tá ról ríthábhachtach 
aici chun tacú le forbairt creata d’athléimneacht an phobail, chun 
cuidiú le daoine aonair agus le pobail plean a dhéanamh maidir lena 
riosca tuilte agus aghaidh a thabhairt ar an riosca sin; agus chun aon 
bhearta sodhéanta a threorú chun tacaíocht a thabhairt do na pobail 
sin. Leanfaidh OPW ar aghaidh tríd an nGrúpa Comhordaithe Idir-
Rannach um Beartas Tuilte ag éascú forbairt na dtionscnamh beartais 
seo agus beartais nua eile ag earnálacha eile chun cabhrú le tionchar 
damáiste tuile ar dhaoine aonair agus ar phobail a íoslaghdú. 



Le rannóg Cothabhála Maoine OPW, 
rinneadh oibreacha ar aghaidh Stáisiún na 
nGardaí i gCluain Tarbh. 27

Oifig na nOibreacha PoiblíRáiteas Straitéise 2023-2026



28

Oifig na nOibreacha PoiblíRáiteas Straitéise 2023-2026

Téama 3: Gníomhú ar son na hAeráide
Tionchar an Athraithe Aeráide a Mhaolú agus Oiriúnú dó
Tá tionchar suntasach ag athrú aeráide cheana féin ar ár 
ngeilleagar, ar ár sochaí agus ar an gcomhshaol agus leanfar den 
tionchar seo amach anseo. Tá na torthaí sin le feiceáil cheana 
féin trí thuilte, tarluithe adhaimsire agus leibhéil na farraige atá 
ag ardú. Tá an Rialtas ag cruthú agus ag cur i bhfeidhm beartais 
agus straitéisí chun a chuspóir fadtéarmach a bhaint amach maidir 
le haistriú chuig geilleagar ísealcharbóin atá seasmhach ó thaobh 
na haeráide agus inbhuanaithe ó thaobh an chomhshaoil de faoi 
2050. Leagtar amach iad i bPlean Gníomhaithe ar son na hAeráide 
2023 de chuid an Rialtais agus tabharfar tosaíocht do rannchuidiú 
suntasach OPW chun gníomhartha an phlean a chur chun feidhme 
agus spriocanna an phlean a bhaint amach. 

Cuspóir 3: 
Pleananna agus bearta soiléire a chur i gcrích chun cuidiú le  
Plean Gníomhaithe ar son na hAeráide 2023 a chur chun feidhme. 

Tugtar aghaidh ar mhaolú gás ceaptha teasa agus ar oiriúnú 
don athrú aeráide i bpleananna náisiúnta comhuaineacha – trí 
Phleananna Náisiúnta um Maolú agus trí Chreataí um Oiriúnú 
don Athrú Aeráide, faoi seach. Déanfaidh OPW a freagairt 
a chomhordú leis an dá phlean náisiúnta chun a chinntiú 
go gcuirtear barr feabhais ar ár bhfreagairt agus go mbíonn 
comhsheasmhacht ann agus muid ag obair lenár gcomhpháirtithe.

Maidir le maolú, leagtar amach sa Phlean Gníomhaithe ar Son na 
hAeráide na spriocanna 2030 seo a leanas don Earnáil Phoiblí:

— astaíochtaí coibhéiseacha CO2 ón earnáil a laghdú 51%, agus
— feabhas 50% a chur ar éifeachtúlacht fuinnimh.

Plean Gníomhaithe ar son na hAeráide 2023 

Tá tionchair éagsúla agus fadréimseacha ag suaitheadh aeráide ar 
chomhshaol, ar shochaí, ar gheilleagar agus ar acmhainní nádúrtha 
na hÉireann cheana féin. Ceanglaítear le Clár Oibre 2030 agus 
Comhaontú Pháras maidir le hathrú aeráide athrú claochlaitheach 
ar ár ngeilleagair agus ar ár sochaithe i dtreo forbartha atá 
seasmhach ó thaobh na haeráide de agus inbhuanaithe. Leagtar 
amach sa Phlean Gníomhaithe ar son na hAeráide 2019 bearta 
uaillmhianacha sna blianta amach romhainn chun aghaidh a 
thabhairt ar an tsaincheist sin.

Tá Plean Gníomhaithe ar son na hAeráide 2023 mar an dara 
nuashonrú bliantúil ar Phlean Gníomhaithe na hÉireann ar son 
na hAeráide 2019. Beidh an plean sin mar an chéad phlean a 
ullmhófar faoin Acht um Ghníomhú Aeráide agus um Fhorbairt 
Ísealcharbóin (Leasú), 2021 agus faoi bhuiséid charbóin ar fud an 
gheilleagair agus uasteorainneacha astaíochtaí earnála. Cuirtear 
buiséid charbóin agus uasteorainneacha astaíochtaí earnála chun 
feidhme sa phlean, agus leagtar amach treochlár chun gníomh 
cinntitheach a dhéanamh chun ár n-astaíochtaí a laghdú faoina 
leath faoi 2030 agus neodracht carbóin a bhaint amach tráth nach 
déanaí ná 2050, mar a gealladh i gClár an Rialtais. 

Tá traidisiún seanbhunaithe ag OPW maidir le foirgnimh a 
dhearadh atá tíosach ar fhuinneamh, rud a théann siar chomh fada 
le foilsiú Green Design; Sustainable Building for Ireland in 1996. Leis 
an bhfeachtas Cumhacht ag an Obair a Bharrfheabhsú, dírítear ar 
athrú iompraíochta a spreagadh, ar dhramhaíl a dhíothú, ar  
rialuithe reatha a bharrfheabhsú agus ar chórais mheicniúla agus 
leictreacha a nuashonrú. 

Faoi 2022, bhí Ranna in ann coigilteas fuinnimh de thart ar 28% a 
bhaint amach trí oibriú i gcomhpháirtíocht le OPW rud a lig dúinn 
ceannaireacht a léiriú ar éifeachtúlacht fuinnimh dár ngeilleagar 
agus dár sochaí ina n-iomláine. De réir mar a leanaimid orainn ag 
cur an fheachtais seo chun cinn sna trí bliana amach romhainn, 
tacóimid le Plean Gníomhaithe an Rialtais ar Son na hAeráide 
trína leathnú amach chun aghaidh a thabhairt ní hamháin ar úsáid 
fuinnimh ach ar fhoinse an fhuinnimh freisin, trí úsáid fuinnimh a 
ghintear ó bhreoslaí iontaise a laghdú, nuair is féidir. 

Cuireann ár bhfreagra ar ghníomhú ar son na haeráide roinnt 
deiseanna ar fáil dúinn maidir le foirgnimh nua agus tionscadail 
chuimsitheacha iarfheistithe a chur ar fáil. Cuirfimid feabhas ar 
ár ndearadh ailtireachta agus tírdhreacha reatha. Nuair is féidir, 
glacfaimid deiseanna agus muid ag ullmhú do threochtaí amach 
anseo lena n-áirítear an coincheap a bhaineann le fuinneamh 
corpraithe agus costais saolré. Tá OPW mar phríomhstiúrthóirí 
roinnt mhaith Tionscadal Treo-Aimsitheora Iarfheistithe de chuid 
na hEarnála Poiblí. Leis na tionscadail eiseamláireacha sin, cuirfear 
le bainistíocht inbhuanaithe agus straitéiseach maidir le stoc na 
bhfoirgneamh poiblí, laghdófar ídiú fuinnimh agus astaíochtaí 
gás ceaptha teasa. Cuirfidh na tionscadail shuaitheanta sin ar 
chumas OPW freisin bonn fianaise a thógáil ar chur chuige, ar 
shonraíochtaí agus ar chostais deartha a thacóidh le forbairt 
samhlacha inscálaithe do bhainistiú fuinnimh agus infheistíocht 
iarfheistithe i stoc tógála OPW agus i stoc tógála na hEarnála Poiblí 
chun spriocanna beartais náisiúnta a bhaint amach. Beidh ionchur 
ag na tionscadail treo-aimsitheora freisin i nuashonrú leanúnach 
na mbeartas, na nósanna imeachta, na treorach agus na gcleachtas 
a theastaíonn chun tacú le cur chun feidhme na Straitéisí um 
Ghníomhú ar son na hAeráide agus Inbhuanaitheachta agus an 
t-aistriú go Modhanna Nua-Aimseartha Tógála lena n-áirítear, 
Dearadh le haghaidh Déantúsaíochta agus Cóimeála (DFMA) agus 
an Ciorclán Geilleagar Foirgníochta (CCE).

Thuairiscigh an Painéal Idir Rialtasach ar an Athrú Aeráide go 
bhféadfadh meánleibhéal na farraige ar fud an domhain ardú suas 
le 1 mhéadar faoi 2100 de bharr ardú teochta 1.5°C. Mar gheall 
ar réamh-mheastacháin níos déine maidir leis na stoirmeacha 
Atlantacha d’fhéadfadh borrtha teacht ar an bhfarraige ar bhonn 
níos minice agus méadú teacht ar airde na dtonnta. Tá sé réamh-
mheasta ag Met Éireann freisin go bhféadfadh na fómhair agus na 
geimhrí éirí níos fliche in Éirinn, agus go bhféadfadh méadú thart 
ar 20% teacht ar mhúrtha troma báistí. 

Tugann na réamh-mheastacháin seo ar athrú aeráide le fios go 
meastar go mbeidh tuilte níos minice agus níos déine againn 
amach anseo. Beidh tionchar mór aige sin ar riosca tuilte in Éirinn, 
go háirithe sna cásanna ina bhfuil ár gcathracha agus an chuid is 
mó dár bpríomhbhailte suite cois cósta nó taobh le hinbhir nó le 

haibhneacha. Cuimseoidh dearadh na scéimeanna cosanta tuilte, 
faoi chreat móriomlán ár bPleananna Bainistíochta Riosca Tuilte 
OPW (FRMPanna), measúnú ar riachtanais oiriúnaithe d’fhonn go 
leor de na réadmhaoine a chosaint a mbeadh seans maith ann go 
mbeidís i mbaol dá mbeadh níos mó tuilte ann de bharr athraithe 
aeráide sa todhchaí. 

Ag cur leis na FRMPanna, foilsíodh Plean Oiriúnaithe Earnála um 
Athrú Aeráide do Bhainistíocht Riosca i gcás Tuilte 2019 - 2024 le 
OPW, i gcomhréir leis na ceanglais sa Chreat Náisiúnta Oiriúnaithe 
agus i bPlean Gníomhaithe ar Son na hAeráide 2019. Cuirfear an 
Plean Earnála i bhfeidhm le linn thréimhse na Straitéise seo chun 
cuspóirí taighde agus measúnaithe leanúnaigh a chomhlíonadh, 
agus oiriúnú a dhéanamh ar ár gcleachtas bainistíochta riosca tuile 
chun aghaidh a thabhairt ar thionchair fhéideartha an athraithe 
aeráide ar rioscaí tuilte sa todhchaí, rioscaí do phobail, sealbhóirí tí 
agus gnólachtaí. 

Déanfaidh OPW measúnú ar leochaileacht sócmhainní 
oidhreachta faoi úinéireacht an stáit i leith an athraithe aeráide, 
lena n-áirítear Séadchomharthaí Náisiúnta, Réadmhaoine Stairiúla 
Náisiúnta, foirgnimh phoiblí, tírdhreacha agus gairdíní deartha, 
agus eile. Déanfaimid gníomhú ar son na haeráide a chomhtháthú 
i ngach plean agus i ngach beartas bainistíochta oidhreachta. 
Tabharfaimid faoi phleananna bainistíochta riosca tubaiste 
d’fhoirgnimh agus do bhailiúcháin stairiúla faoi úinéireacht an 
stáit, ag leagan amach bearta chun an dóchúlacht go dtarlóidh 
éigeandáil a íoslaghdú agus méid an damáiste agus an chaillteanais 
a laghdú dá dtarlódh sí.

Baineann tionchair an athraithe aeráide ar ár gcósta le go leor 
earnálacha agus tá pleanáil riachtanach anois chun ullmhú 
do thionchair an athraithe aeráide sa mheántéarma agus san 
fhadtéarma. Tá OPW ina chomhchathaoirleach faoi láthair ar 
Ghrúpa Idir-Rannach a bunaíodh chun beartas comhordaithe 
agus comhtháite náisiúnta um athrú cósta a fhorbairt leis an 
Roinn Tithíochta, Rialtais Áitiúil agus Oidhreachta agus cuirfidh 
siad roghanna agus moltaí faoi bhráid an Rialtais lena mbreithniú 
maidir le bainistiú a dhéanamh ar thionchar réamh-mheasta na 
n-athruithe cósta ar ár bpobail cois farraige, ár ngeilleagair, ár 
n-oidhreacht, ár gcultúr agus an comhshaol.

Áirítear taispeántas nua leis an eispéireas 
cuairteoirí nua in Ionad an Bhlascaoid chun 
athinsint dhílis shamhlaíoch a thabhairt ar 
scéal na mBlascaodaí. 31

Téama 4: Daoine agus Próisis
Ár gCumas Eagraíochta a Neartú
Tá ról lárnach ag ár bhfoireann i dtaobh rath OPW. Tugtar 
cumas eagraíochta ar an meascán uathúil sin de scileanna, 
próisis, teicneolaíochtaí agus cumais dhaonna a chumasaíonn ár 
seachadadh seirbhíse ardchaighdeáin. Táimid tar éis tacaíocht 
ghníomhaíoch a thabhairt dár bhfoireann chun a gcuid inniúlachtaí 
agus a ngairmeacha a fhorbairt, rud a rannchuidigh lena bhforbairt 
phearsanta agus le baint amach chuspóirí na heagraíochta 
araon. Glacann ár bhfoireann go fonnmhar le hathruithe chun go 
n-oibreoimid ar bhealach níos éifeachtúla. Táimid lántiomanta don 
chlár leanúnach athruithe sa Státseirbhís agus sa tSeirbhís Phoiblí, 
lena n-áirítear a bhfuil in Ár Seirbhís Phoiblí 2020. Rachaidh OPW 
i dteagmháil le DPENDPDR chun torthaí an Athbhreithnithe ar 
Chumas Eagraíochta, a rinneadh le linn 2022, a chur i bhfeidhm, 
a bhfuil an tuarascáil uaidh le foilsiú le linn 2023. Déanfaimid 
measúnú ar thorthaí an athbhreithnithe seo agus tapófar an deis 
chun ár bpróisis a fheabhsú tuilleadh, rud a dhéanfaidh leas dár 
gcustaiméirí agus dár bhfoireann. Cuireann ár bpróisis OPW ar thús 
cadhnaíochta maidir le sármhaitheas a thiomáint chun cinn i ngach 
réimse, lena n-áirítear bainistíocht a dhéanamh ar infheistíocht 
phoiblí agus tionscadail a chur ar fáil ar bhealach solúbtha atá 
dírithe ar na cliaint agus oidhreacht na hÉireann a thaispeáint. 
Leanfaimid de mheon “OPW amháin” a fhorbairt, le comhionannas, 
ionchuimsitheacht agus cothroime ag croílár na heagraíochta, arna 
thiomáint ag chomh-ghealltanas gníomhach maidir le spriocanna 
agus tosaíochtaí eagraíochtúla agus arna spreagadh ag ar 
Luachanna eagraíochtúla. Táimid tiomanta ár gcumas eagraíochta 
a neartú chomh fada agus is féidir chun rudaí a sholáthar i 
dtimpeallacht le riachtanais agus ionchais shíorathraitheacha.

Cuspóir 4
Ár gcumas eagraíochta a neartú trí fhorbairt éifeachtach a 
dhéanamh ar ár bhfoireann agus trí phróisis nuálacha 
bharrfheabhsaithe chun tacú le cuspóirí gnó OPW a bhaint amach.

Is iomaí gné de chuid OPW a tháinig chun cinn i gcaitheamh na 
mblianta sa chaoi gur muidne an comhlacht atá freagrach don 
Rialtas as dúshláin agus freagrachtaí a réiteach a bhíonn an-
éagsúil go minic agus nach bhfuil baint acu lena chéile maidir le 
bainistíocht talún, tuilte, foirgníochta agus foirgneamh. Is féidir 
fairsinge ról heagraíochta a thuiscint sa mhaoirseacht a dhéanann 
sí ar réadmhaoine ó chinn ársa go cinn úrnua, ina ról maidir le 
cosaint tuile, a saineolas maidir le heagrú imeachtaí Stáit agus 
i go leor gníomhaíochtaí eile. Tá sé deacair fairsinge an róil a 
léiriú i sainmhíniú gonta amháin. Trí mheascán de dhisciplíní intí 
riaracháin, gairmiúla, teicniúla agus ceardaíochta, le tacaíocht ó 
shaineolas a fhaightear go seachtrach, soláthraíonn OPW seirbhísí 
gairmiúla eastáit, bonneagair chaipitil agus comhairleacha ar 
ardchaighdeán don Rialtas agus don tír.

Tá ceann de na comhbhailiúcháin is leithne de thacar scileanna ag 
OPW atá ar fáil d’eagraíocht ar bith, poiblí nó príobháideach, sa 
Stát. Úsáideann sí an bonn leathan seo chun tacú lena huaillmhian 
a bheith ar thús cadhnaíochta maidir le hathrú ó bhonn a 
spreagadh sa Státseirbhís. Tá an uaillmhian seo ag teacht lena 
ról mar mhaor agus mar choimeádaí réadmhaoine agus caipitil 
chultúrtha an Stáit. Tá sé d’aidhm ag OPW a cuntas teiste agus a 
cáil bhunaithe a fheabhsú trí cháilíocht a seirbhísí agus iad a chur 
ar fáil go tráthúil.

Is é ár bhfócas straitéiseach tógáil ar ár gcumas eagraíochta. 
Oibreoimid le bainisteoirí agus leis an bhfoireann chun an 
timpeallacht is fearr a chruthú don fhoireann chun barr a gcumais 
a bhaint amach, chun a n-uaillmhianta gairme agus saoil a mhúnlú 
agus tacú leo agus chun difríocht a dhéanamh gach lá trí obair 
bhríoch a éileoidh a ndícheall. Trí na daoine is fearr a mhealladh 
chugainn, iad a fhorbairt agus a choinneáil, déanfaimid deimhin 
de go mbeidh na scileanna cearta ag an eagraíocht, go mbeidh 
an mhéid cheart uirthi agus go mbeidh na costais chearta againn 
agus muid suite sna háiteanna cearta. Táimid tiomanta do thallann 
inmheánach a fhorbairt, tallann ar an leibhéal iontrála a earcú, 
creat printíseachta a fhorbairt agus pleanáil comharbais a chur i 
bhfeidhm chun aistriú intuigthe eolais agus comhsheasmhacht 
seirbhíse a chinntiú. Beidh comhionannas agus tacaíochtaí 
rannpháirtíochta lárnach i gcónaí ó thaobh caidreamh idir fostaithe 
laistigh de OPW. Soláthróidh forbairt Straitéis Acmhainní Daonna 
athbhreithnithe mar aon le Straitéis Foghlama agus Forbartha 
agus Plean Fórsa Oibre creat uileghabhálach chun na cuspóirí 
tábhachtacha sin a bhaint amach. 

Aithnítear go forleathan sa straitéis seo an gaol atá idir 
ceannaireacht éifeachtach agus feidhmíocht láidir. Tacófar le 
bainisteoirí ina bhforbairt mar mheantóirí agus mar chóitseálaithe 
trí éiteas foghlama ar feadh an tsaoil. Cuid lárnach den chur 
chuige atá againn i leith ár gcuid oibre is iad comhoibriú, 
comhroinnt eolais, piarfhoghlaim agus athbhreithnithe 
iarthionscadail a dhéanamh agus leanfaimid ar aghaidh á n-úsáid 
chun forbairt cumais a éascú agus a chur chun cinn. 

Déanfaimid na próisis sin a bharrfheabhsú chun éifeachtúlachtaí 
a bhaint amach, nuair is féidir, agus cothóimid meon nuálach a 
bheidh á thiomáint chun cinn ag feabhsú leanúnach. Scrúdóimid 
úsáid nuálaíochta digití, teicneolaíochta agus uathoibrithe chun 
seirbhísí a sholáthar dár gcliant eagraíochtaí agus dár gcustaiméirí, 
chomh maith lena chinntiú go bhfuil an teicneolaíocht is fearr ar 
fáil chun ligean don fhoireann feidhmiú. Forbróimid ár gcumas 
eagraíochta tuilleadh chun tacú le cleachtais oibre éifeachtacha, 
nuálacha agus cleachtais oibre atá ag teacht chun cinn. Mar 
shampla, dá dtabharfaí isteach táirgí iomchuí Insoláthartha BIM 
i bpróisis soláthair OPW – le haghaidh seirbhísí dearaidh agus 
conraitheoirí araon. D’fhéadfaí costais dhíreacha tógála a laghdú, 
riosca tógála a mhaolú agus coinbhleachtaí féideartha conarthacha 
a laghdú, agus torthaí feabhsaithe a sholáthar ar thionscadail 
oibreacha poiblí. 

Déanfar Córais Bhainistíochta Creidiúnaithe (mar shampla ISO 
9001) a fheabhsú agus a scaipeadh ar fud na heagraíochta chun 
ár bpróisis doiciméadaithe a struchtúrú agus a chuíchóiriú d’fhonn 
dea-chleachtas a chur i bhfeidhm, chun cloí le ceanglais rialála 
agus reachtúla, neamhchomhlíonadh a aithint agus cáilíocht 
agus comhsheasmhacht a fheabhsú go leanúnach. Beidh forbairt 
Straitéise Nuálaíochta mar bhuntaca leis seo a chabhróidh le 
bealaí nua smaointeoireachta, teicneolaíochtaí atá ag teacht 
chun cinn agus próisis níos éifeachtaí a aithint chun tacú le 
héifeachtacht agus éifeachtúlacht oibríochta. Tabharfaimid isteach 
réitigh fheabhsaithe um rianú cásanna mar aon le sreafaí oibre 
uathoibrithe a bheidh feabhsaithe ag teicneolaíocht um Uathoibriú 
Róbatach Próiseas. Leanfar ar aghaidh ag laghdú próisis pháipéir 
agus feabhsófar anailísíocht sonraí mar aon le réitigh thuairiscithe 
chun cabhrú le pleanáil agus cinnteoireacht. Mar chuid de seo, 
cuirfimid luach ard ar bhailiú, ar chothabháil agus ar chomhroinnt 
iomchuí sonraí. Trí bhíthin ár gcórais agus ár bpróisis a fhorbairt 
agus a fheabhsú tuilleadh, is féidir linn a chinntiú go gcomhlíontar 
ár bhfreagrachtaí reachtúla agus reachtacha lena n-áirítear inár 
gcórais sláinte ceirde, sábháilteachta agus leasa.

Feistiú Oifigí Pas nua i mBaile Brigín,  
Co. Bhaile Átha Cliath. 34



Oifig na nOibreacha PoiblíRáiteas Straitéise 2023-2026

Ceanglaítear le Roinn 4 den Acht um Bainistíocht na Seirbhíse 
Poiblí, 1997 go soláthraíonn Cathaoirleach OPW tuairiscí ar 
dhul chun cinn don Aire Caiteachais Phoiblí, Seachadadh PFN 
agus Athchóirithe maidir le cur i bhfeidhm an Ráitis Straitéise go 
bliantúil nó ag cibé eatraimh a ordóidh an Rialtas ó am go ham. 
Tá Athbhreithniú Straitéiseach san áireamh i dTuarascáil Bhliantúil 
OPW a chuirtear faoi bhráid an Aire Stáit atá freagrach as Oifig na 
nOibreacha Poiblí agus an tAire Caiteachais Phoiblí, Sheachadadh 
PFN agus Athchóirithe agus foilsítear é ar ár suíomh gréasáin 
www.opw.ie.

Beidh soláthar agus tomhas ár gcuspóirí trí thorthaí bainteacha 
ríthábhachtach ó thaobh rath na Straitéise seo. Trí thomhas agus 
monatóireacht a dhéanamh ar ár bhfeidhmíocht, cinnteoimid 
go bhfuil OPW ag comhlíonadh na n-uaillmhianta atá leagtha 
amach sa Straitéis seo. Dá réir sin, beidh na cuspóirí téamacha 
straitéiseacha atá leagtha amach sa straitéis seo ina gcuid de na 
Pleananna Gnó Trí Bliana.

Cuireann na Pleananna Gnó Trí Bliana ar ár gcumas na bearta, na 
gníomhartha agus na hacmhainní atá ag teastáil, na tosaíochtaí 
agus an t-ord a bhaineann leo a leagan amach; mar aon leis an am 
is fearr le haghaidh athraithe a roghnú, chun go mbeimid in ann 
an méid atá á dhéanamh againn a leabú, agus an luas a bhainfidh 
le tabhairt isteach tionscnaimh nua a shocrú. Leagfar amach iontu 
freisin na spriocanna agus na táscairí is féidir linn a úsáid chun ár 
bhfeidhmíocht agus ár ngaiscí a thomhas.

Treorófar na próisis bhliantúla pleanála gnó leis Na Pleananna Gnó 
Trí Bliana. Leis na Pleananna Oibríochtúla bliantúla, tabharfar an 
deis chun monatóireacht a dhéanamh ar dhul chun cinn leanúnach 
agus chun an dul chun cinn sin a threorú, agus maidir le baill 
foirne aonair treorófar na Próifílí Róil Bliantúla leis na pleananna 
bliantúla sin. Déantar iad seo a athbhreithniú gach sé mhí mar 
chuid de Chóras Bainistíochta agus Forbartha Feidhmíochta 
(CBFF) na hOifige.

7 Ár bhFeidhmíocht 
a Thomhas agus 
Monatóireacht a 
Dhéanamh Uirthi

Beidh Foghrúpa an Bhoird Bainistíochta freagrach as a chinntiú 
go ndéantar monatóireacht agus tomhas go tráthrialta ar gach 
ceann de na cuspóirí faoi na ceithre théama. Beidh deiseanna ann 
freisin le haghaidh aiseolas rialta ó pháirtithe leasmhara chun a 
chinntiú go ndéantar dul chun cinn ar na cuspóirí. 

Pleananna 
Oibríochta  
Bliana

3

Spriocanna 
CBFF a 
Leagan Síos

4

Pleananna 
Gnó Trí 
Bliana

2

Straitéis 
OPW1

Bhuaigh Caisleán na Cathrach, ceann de 
chaisleáin stairiúla na hÉireann is mó agus is 
fearr a ndearnadh caomhnú air, Duais 
Suíomh de chuid Ghréasán Scannánaíochta 
an Choimisiúin Eorpaigh in 2021. 37




